
Gipuzkoako
Batzar Nagusien
autobusa bihar

arte ikusgai
Batzarren funtzionamendua
ezagutzeko anbulategi ondoko
plazara gerturatu dira herritarrak
Herritarrengana hurbiltzeko
nahian, Gipuzkoako Batzar
Nagusiek gaiaren inguruko
autobus tematikoa jarri dute
martxan.

Bertan, herritarrek, Batzar
Nagusiak nola funtzionatzen
duen eta zertarako den ikusi
ahal izango dute. Bideo eta
joko bidez erakusten da
Batzarren funtzionamendua
eduki pedagogiko, ludiko eta
multimediadunekin, adin des-
berdinetarako egokituak.
Ondo hornitutako autobusa
da, pantaila handi batekin
bideoak ikusteko eta hamalau
ordeganailu, bisita egiten
dutenek parte hartu dezaten. 

Aurkezpena
Autobus tematikoaren aurkez-
pena egiteko asteartean, Batzar
Nagusietako lehendakaria den
Rafaela Romero eta bere kideak
etorri ziren Lasarte-Oriara.
Autobusaren zeregina eta fun-

tzionamendua erakutsi zieten
herriko zinegotziei. Lehenengo
udaletxean bildu ziren denak
ezagutu eta ongi etorria egiteko
eta bertan oparien elkar truka-
keta egin zuten Lasarte-Oriako
Udala eta Gipuzkoako Batzar
Nagusien artean. Batzarretako
bilera egin ondoren 12:00ak
aldera joan ziren autobusa eza-
gutzera. Dena material birzi-
klatuz egina dagoela esan
zuen Romerok eta Batzar
Nagusien garrantzia azaldu
zuen ondoren autobuseko fun-
tzionamendua ikusten hasi
baino lehen "Gipuzkoako
Batzar Nagusiak herriaren era-
kunde ordezkagarriena da
Gipuzkoan eta bertan aurki-
tzen dugu herriaren nahiaren
adierazpena". Lehendakariaren
hitzaurrea bukatutakoan bideo
dibulgatiboa ikusi zuten zine-
gotziek eta goiza ondo buka-
tzeko azken tartean galderaz
eginiko jokoan aritu ziren. •

Oinatz taldekoek
txangoa prestatu
dute Lea-Artibai
aldera joateko
azaroan /3

KIROLA ❚ 6

Igandean ospatu
zen XIII. Lasarte-
Oria Bai!
Kroseko
irabazleekin aritu
gara solasean

Mikel Zinkunegi
lasarteoriarra
Palestinan izan da
udan brigadista
moduan /4-5

Autobusa ezagutzera eraman zituen Rafaela Romerok herriko zinegotziak.

txintx rri
O S T I R A L A

a www.txintxarri.info 

Ostirala, 31
Urbistondo, San Frantzisko 1
Tel.: 943 366567
Larunbata, 1
Orue, Jaizkibel plaza 2
Tel.: 943 362652
Igandea, 2
Orue, Jaizkibel plaza 2
Tel.: 943 362652
Astelehena, 3
Orue, Jaizkibel plaza 2
Tel.: 943 362652
Asteartea, 4
De Miguel, Kale Nagusia 32
Tel.: 943 371151
Asteazkena, 5
Rodriguez, K. Nagusia 42 atzea
Tel.: 943 361774
Osteguna, 6
Gil, Kale Nagusia 24
Tel.: 943 361529

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 370000
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055
Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

TelefonoakGuardiak

Eskaintza
inmobiliarioak

• Pisu bat alokatzen da Lasarte-
Oriako erdigunean.Abala eskatzen
da.Tel.: 686 674 552.

• Salgai lokal bat Andatza plazan, 2.
zk. Etxebizitza egiteko modukoa. 60
metro karratu ditu eta argitsua da,
argi naturala du.Tel.: 943 363722,
Cecilia Arbizu.

• Urbarten garaje plaza bat aloka-
tzen dut. Plaza handia da, furgoneta
bat sartzeko modukoa.
Tel.: 943 376 115.

Salerosketak
• Garaje itxia erosiko nuke edozein
lekutan, gehienez 4.000.000pta
ordainduko nituzke.
Tel.: 629 417815.

• 18 eta 22 metro karratuetako 2
trasteleku saltzen ditut Lasarte-
Orian ( Sasoeta auzoan). Bakoitza-
ren prezioa 1.000.000pta.
Tel.: 629 417815.

• PSPa salgai. Urte bete du eta oso
gutxi erabilita, 125 euro.
Tel.: 653 712373

Lan-eskaintzak
• Emakume bat behar da etxeko
lanak egiteko, goizez.
Tel.: 666 409196.

Lan-eskariak
• Neska bat eskaintzen da lan egi-
teko. Etxeko lanak egiteko, zaharrak
edo haurrak zaintzeko, orduka,
interna edo externa moduan.
Tel.: 689 200 659.

Oharretarako:

943 366858 • txintxarri@ttakun.com • Geltoki kalea 4 •

www.txintxarri.info

hau eta bestea

Jaiotzak
Alain Lerena Sevillano,
urriaren 24an.

Izan Martin Berezo,
urriaren 21ean.

Leire Del Valle Lizaso,
urriaren 19an.

Heriotzak
Guadalupe Yoldi Iribarren,
urriaren 28an 87 urte zituela.

Eulalia Sabariego Borrego,
urriaren 20an 83 urte zituela.

Vicente Gibellos Ramos 
urriaren 20an 71 urte zituela.

Francisco Fernandez 
Garcia-Bordallo, urriaren 7an 88 
urte zituela.

Loren
Zorionak zure urtebete-
tzean. Iris, Jose Mari eta
etxekoen partetik.Oso
ondo pasa zure eguna.

Nahia
Zorionak, 4 muxu
potolo famili guztiaren
partetik.

Ibon, Aitor eta Nadia
Zorionak zuen 3. Urtebetetzean. Familia osoaren
partetik.

Fantasiazko eta beldurrezko
zinemaren astea
Gaur urriaren 31an hasita eta aza-
roaren 8a bitartean Donostian
Fantasiazko eta beldurrezko
XIX.astea ospatuko da. Bertan film
ugari ikusi ahal izango da: film labu-
rrak, film luzeak, Japoniako anima-
zioko zinea, haurrentzako zinema,
V.Komiki jardunaldia, antzerkia...
Informazio gehiago zinema astea-
ren webgunean, www.donostiakul-
tura.com/terror/2008.

Tolosako Nazioarteko abes-
batzen lehiaketa
Urriaren 25ean hasita eta azaroa-
ren 2 arte  Tolosako XL. Nazioar-
teko abesbatzen lehiaketa

ospatuko da. Mundu guztiko txo-
koetatik etorriko dira abesbatzak:
Errusia, Norvegia, Txekia... gehie-
nak europearrak izango diren
arren . Aukera egongo da sarrerak
bono moduan hartzeko. Informa-
zio gehiago www.cittolosa.com
helbide elektronikoan.

Sorospen Ikastaroa
2008ko azaroaren 10etik 28ra
arte, DYA Gipuzkoak antolatuta
Sorospen ikastaroa emango da.
Ikastaroa astelehenetik ostiralera
izango da, arratsaldeko 19:30etik
21:30era, Donostiako Ategorrieta
Galtzadan aurkitzen den San Igna-
cio Institutuan, Plazak mugatuak
dira. Ikastaroak 2 kreditu emango

ditu EHUrako. Izena emateko epea
azaroaren 5 arte luzatzen da.
Informazio gehiago 943 464622
telefono zenbakian edo
http://www.dyagipuzkoa.com web
orrian.

Sentsibilizazio Jardunaldiak
Haurralde Fundazioak Mundu
Solidario baten aldeko ekintzak
izenburupean sensibilizazio jardu-
naldiak antolatu ditu. Urriak 28 eta
azaroak 3 eta 4an Donostiako
EHU-ko Psikologia Fakultatean
izango dira jardunaldiak. Jardunal-
diei buruzko informazio gehiago
nahi izanez gero GKEren web
orrian, www.haurralde.org, , aurki-
tuko duzue.

Gazte Informazioarako Bulegoa
Manuel Lekuona kulturetxea •  Tel.: 943 376181

Eneritz
Eta gure xagutxoak 6
urte, zorionak, mila
zorion den denon par-
tetik eta...muxu bat.

Enara eta Julen
Zorionak bihotzak!
Jarraitu hazitzen aita-
txo eta amatxoren par-
tetik!.

Maite eta Manuel 
Zorionak zuen ezkontz urteurrenean. Elkarrekin
beste horrenbest jarraitu dezazuela.

Luis Mari
Zorionak aitatxo! Zure
printzesaren partetik.

Saioa
Zortzi muxu handi,
aitona-amonaren, gura-
soen eta Xabierren
partetik.

Garazi
Dagoeneko 10 urte?
Zorionak eta besarka-
da beroa den denon
partetik.

Rebeka
Zorionak Rebe! Muxu
haundi bat Patxotarren
partetik.Aupa gure
"lorza"!!



albisteak

2008-10-31 • 732. zk. • txintxarri 03

Lehengo asteko asteburua
musikala izan zen Lasarte-
Orian. Ostiralean, Roberto
Yaben gitarrajole hernaniarra
Manuel Lekuona kultur etxeko
kafetegian izan genuen eta
larunbatean, berriz, Bad Sound
System taldearen txanda izan
zen Jalgi kafe-antzokian.

Xpressionk! eta udaleko Gaz-
teria eta Festetako Sailak sina-
tutako hitzarmena dela eta,
Roberto Yaben gitarrajoleak
ekimenari hasiera eman dion
kontzertua eskaini zuen osti-
ralean Manuel Lekuona kultur
etxeko kafetegian. 

Herritar ugari bildu zen
bakarlari hernaniarraren saioa
entzutera. Musika estilo des-
berdinak uztartu zituen eta
jendeari atsegin egin zitzaion
emanaldia gitarrajoleari eskai-
nitako txaloak kontuan izanik.
Beraz, harrera ona izan duela
esan daiteke

Honetaz gain eta ekimena-
ri lotuta, kafetegiko barran
Lasarte-Ursurbi institutuko
gazteek kurtso amaierako
bidaiarako dirua lortzeko eda-

riak eta pintxoak salgai izan
zituzten.

Bad Sound System
Larunbata gauean Bad

Sound System taldeak giro
ederra ezarri zuen Jalgi Kafe
antzokian.

DJek reggae musikarekin
hasi ziren entzuleak berotze-

ko eta ostean, hiru abeslari
igo eta rapa abesteari ekin
zioten. Egungo egoera, maita-
suna, etab. uztartu zituzten
abestietan.•

Oinatz taldeak Lea Artibai aldera
egingo du hurrengo txangoa

TXINTXARRI

Ttakun Kultur Elkartearen
Oinatz taldea berriro ere mar-
txan dago. Oraingoan herrialdez
aldatu eta Gipuzkoatik Bizkaiara
egingo dute, Lea Artibai eskual-
dera hain zuzen ere, Markina eta
Ziortza-Bolibar bisitatzera.

Euskal Herria ezagutzeko
aukera paregabea da Oinatz
taldea. Izan ere, irteera kultu-
ral gidatuak egiten baititu.
Hauetan herrietako pertsonaia
ezagunen berri izateaz gain,
bertako jendearekin harrema-
na izaten da. Hau guztia, eus-
kara hutsean egiten da eta
euskaldun berrientzat hizkun-
tza lantzeko aukera ezin
hobea da.

Izena eman nahi dutenek,
Ttakuneko bulegotik pasa
behar dute azaroaren 13a
baino lehen, izan ere autobu-
seko txartela erosi behar da
txangorako.

Lea Artibaira bidaia
Aitzinean esan bezala, azaroa-
ren 16an txangoa du Oinatz
taldeak. Goizeko 9:00etan taxi
geltokitik atera eta Markinara
10:30ean iritsiko direla jakin
arazi digute Oinatzeko kideek.

“Bertan ordu erdiko mendi
irteera egingo dugu Sta. Eufe-
miako baseliza ikustera”, esan
digute. Baina bertara iritsi

baino lehen bidean dauden
222 harrizko maila igo behar-
ko ditu taldeak.

Ostean Ziortzako kolegia-
taren txanda izango da. Zior-
tza, gaur egun, Euskadiko
Monumentu ofizialtzat aitor-
tuta dago. Oiz mendiaren ipa-
rraldeko hegalean kokatua
dagoen eliza X. mendekoa
dela esan ohi da eta Done
Jakue bideko toki garrantzi-
tsua gainera. Eliza berak,
klaustroa, sarrerako bi ate eta
zistertar komunitatearen erai-
kinak osatzen dute Ziortzako
multzo erlijiosoa.

Eguraldi ona baldin bada
Markinako parkean bazkaldu-
ko da eta kaxkarra baldin
bada frontoian. Bertako eus-
kara entzuteko aukera ere
izango da, markinatar baten
bisita izango baitute.

Bolibarreko Simon
Arratsaldean Aretxinagako
Mikel Deunaren baseliza
ikustera joango da taldea.
Hau Markina-Xemeingo erai-
kinik bitxiena da. XVII. men-
dean eraiki zen baseliza da
eta jatorri ezezaguneko hiru
harritzar handik osatzen dute
egituraren estalpea. Eta gaine-
ra, harri horiek ekilibrioan
daude.

Eta irteerari bukaera ema-
teko, Ziortza-Bolibarrera egin-
go du Oinatzek. Bertan
Bolibarreko Simon, Amerika-

ko askatzailearen arbasoen
herria ezagutuko dute, baita
honen biografia ere.

Aurreko txangoak harrera
ona izan zuen eta hogei bat
pertsona ibili ziren Araotzeko
auzoan, Arrikrutz kobazuloan
eta Oñatin. Eguraldi parega-
bea izan zuten eta txoko ikus-
garriak ezagutu zituzten. 

Oinatz taldeak lasarteoria-
rrak irteeretan parte hartzera
animatu nahi ditu. Ekimen

honi esker, Euskal Herriko
txoko ezkutu eta interesgarrie-
tatik barrena ibili ahalko baita
taldearekin batera giro euskal-
dun batean.

Hurrengo irteerak
Eta azkenik, Oinatzeko kideek
jakin arazi digutenez, dagoe-
neko erabakiak dituzte hurren-
go hilabeteetako irteerak.

Otsailaren 8an Aranora
egingo du taldeak estazio

megalitikoa ezagutzera. Baba-
rrun jana egongo da ostean.

Martxoaren 29an Bertize-
ko parkea eta Etxalar izango
dira bisita guneak. Usategieta-
ko teknika eta Bertizeko flora
ezagutzera doa taldea.

Maiatzaren 30 eta 31eko
asteburuan Arabara egingo du
Oinatzek Valderejoko parkea
bisitatzera eta gatzagak, Ner-
bioi ibaiaren iturburua, etab.
ikustera.•

Asteburu musikala izan genuen Roberto Yaben eta Bad Sound Systemen eskutik

Irudian Aretxinagako Mikel Deunaren baseliza. Egituraren estalpea osatzen duten hiru harritzarrak ekilibrioan daude.

Roberto Yabenek ostiralean Kulturetxeko kafetegian eskainitako kontzertuak harrera ona izan zuen,baita Bad Sound Systemek Jalgin larunbata gauean eskainitakoak ere.

Lehengo ostirala eta larunbata
Madrilen pasa zuten LOKE
taldeko Joseba Izagirre, Iñaki
Elizalde eta Julen Sasiaine
juniorrek Espainiako Sambo
Borroka Txapelketan parte
hartzen.

Iñaki eta Josebak bron-
tzezko domina lortu zuten eta
Julenek 5. postuan bukatu
zuen pisurik zailenean.

Gorka Aristegi entrenatzai-
leak jakin arazi digunez,
“Josebaren domina oso positi-
boa izan da eta merezitakoa.
Iñakik aukerak zituen txapel-
duna izateko baina ez zuen
bere egunik hoberena eduki
eta Julen nahiz eta bat iraba-
zi, gero  ezin izan zuen domi-
na lortu”.

Honetaz gain, taldeka Eus-
kadi txapelduna izan zela ere
aipatu digu.

Infantilak
Bestalde, igandean infantil
mailako Josu Olmos, Abayuba
Gutierrez eta Iñigo Matxainen
txanda izan zen Sauvagnone-
ko txapelketa internaziona-
lean parte hartu baitzuten. 

“Josuk bere lehenengo bi
borrokak erraz irabazi zituen
eta hirugarrena galdu, Iñigok
bat irabazi eta bi galdu zituen
eta Abayubak, aldiz, oso txa-
pelketa ona egin zuen hiru
borroka irabazi eta hiru gal-
duaz. Brontzezko domina
arbitroak erabaki arraro bat
hartu eta gero galdu zuen”,
azaldu digu entrenatzaileak.

Kirolari promesa
Baina beste berri batzuk ere
eman dizkigu Gorka Ariste-
gik. Izan ere, LOKEko judo
sailan bost Kirolari promesa
berri ditugu, Arrate Oiartzuni
Amaia Curiel, Leire Zubiza-
rreta, Asier Sagasti eta Iñaki
Elizalde batu baitzaizkio. 

Hauek guztiak iaz Sambo
Borroka modalitatean Espai-
niako bigarrenak izan ziren
eta horregatik merezi izan
dute izendapena.

Honetaz gain, asteburuan
Kataluña, Frantzia eta Errioxa-
ko judokak datoz bisita egite-
ra. 100 bat judoka elkartuko
dira Hondarribian eta Donos-
tian entrenatzeko. •

LOKEko judokentzat
domina eta sari gehiago 

Lehenengo kilometroetan laster-
keta buruan jarri zen David Mar-
tin lasarteoriarra eta bukaera
arte mantendu zuen bere postua.
Bigarren urtea da Lasarte-Oria
Bai! krosa irabazten duena,
jarraian gainera. Horregatik,
bere iritzia jakin  nahi izan dugu
lasterketa bukatzerakoan.

Nola ikusi duzu Lasarte-Oria
Bai! Krosa?
Ondo ikusi dut. Lasterketa
ezaguna dut noski. Krosean
parte hartzera zein etorri den
ikusi eta banekien hasieratik
egurra eman behar nuela. 

Denbora partzialetan erreko-
rra gainditzeko zinela ziru-
dien...
Errekorra haustea zaila da.
Hemen korrikalari onak ibili
dira Kamel Ziani, Richard
Fernandez, Rafa Maritxalar
eta horien mailara iristea ezi-
nezkoa da niretzat. 

Birritan irabazi duzu Lasarte-
Oria Bai! Krosa hurrengo
urtean hirugarrenaren bila?
Hori ezin da jakin. Entrena-
tzen hasi eta hurrengo urtean

nola nagoen ikusi beharko
da.

Azaroaren 9an lehiatuko den
Behobia-Donostia nola ikus-
ten duzu?
Ongi. Azkeneko astetan
puntu pixka bat hartu det,
udaran okerrago nengoen.

Ea iaz bezala ateratzen

zaidan. Helburua iazko
marka mantentzea da baino
nahiko lan izango dut, iaz
marka ona egin bainuen.
Hori gainditzea zaila izango
da. Orduan, lasterketan dena
ongi atera zen. Aurten berriro
ere karrera ongi ateratzen
bada kontent egoteko modu-
koa izango da. •

“Hasieratik egurra eman
behar nuela banekien”

Iaz Amaia Ostolazak hiruga-
rren postua eskuratu zuen
Lasarte-Oria Bai! kros herri-
koian eta aurten, bere marka
15 segundutan jaitsiaz, garaile
izan da. Krosa bukatu eta bera-
rekin egon gara solasean.

Zer moduzko lasterketa izan
da Lasarte-Oria Bai! krosa?
Oso polita izan da. Iaz ere
bertan egon nintzen eta
orduan baino hobeto egin
dut. Gustora egin dut lasterke-
ta. Hala ere, gogorra izan da
aldapa batzuetan, baina azke-
nean ondo joan da dena.

Lehiakideak nola ikusi dituzu?
Lasterketara etorri eta ez daki-
zu nor etorri den. Gero nola-
ko karrera ateratzen zaizun
ikusi behar duzu. Baina oro-
korrean ondo joan da.

Lasterketa orokorrean nola
ikusi duzu?
Giro gehiago ikusi dut aurten-

goan, jende gehiago zegoen
animatzen eta asko eskertzen
da hori.

Helburua Behobia-Donostia

lasterketa prestatzea da zure-
tzat ere?
Ez. Helbururik gabe nago.
Lasterketak egin, disfrutatu eta
hori da dena niretzat. 

“Jende gehiago zegoen animatzen
eta asko eskertzen da hori”

David Martin / Lasarte-Oria Bai! kroseko gizonezkoen mailako garailea

Amaia Ostolaza/ Lasarte-Oria Bai! kroseko emakumezkoen mailako garailea

Larunbata 1

10:00etan, Ostadar-Añorga
(Infantil Ohorezko maila) Hara-
ne, Usurbilen.
12:00etan, Añorga-Ostadar
(Infantil txikiak) Rezola,Añorgan.
17:30ean, Usurbil F.T. "B"-
Ostadar F.T  (II. Erregionala)
Harane, Usurbilen.
19:30ean, Ostadar-Intxaurdi
(Emakumezkoen Liga) Harane,
Usurbilen.

Igandea 2

10:00etan, Ostadar-Lazkao  (I.
Jubenila) Michelinen.
11:45ean, Lasarte-Oria Taldea-
Amaroz  (II. Erregionala)
Michelinen.

10:00etan, Ordizia-Ostadar
(Alebinak) Usabal,Tolosan.

11:45ean, Urnieta-Lasarte-
Oria Taldea  (I. Jubenila) Urnietan.
12:00etan, Añorga KKE-Osta-
dar  (Kadeteen Ohorezko maila)
Rezolan,Añorga.

Larunbata 1

16:00etan, Ainhoa-Gazteluzar
(Gizonezko seniorrak)
Kiroldegian

Larunbata 1

20:00etan, Azkoitiako-Intza
(Eskuz binaka II. Seniorra)
Azkoitia.

Kiroletako agenda

❚ FUTBOLA ❚

❚ PILOTA ❚

❚ SASKIBALOIA ❚

Kiroletako oharrak

Kirol gunea itxita
Azaroaren 1ean, larunbata, Udal
Kirol gunea (Mitxelin) publikoari
itxita egongo da. Egun honetan
abonatuek beste Udal Kirol Ins-
talakuntzak erabiltzeko aukera
izango dute, baita Andoain (943
300 147) eta Usurbilgoak (943
372 498) ere.



Hitza hartzen dizugu,
Urchuegia andrea

Lehenik eta behin gure aldetik ere
eskerrak eman lasarteoriar guz-
tioi, zortzikoteari, Ttakun Kultur
Elkarteari eta udaleko Euskara
Sailari egin duzuen-dugun lan
eskergagatik.

Euskara euskaldun guztion
ondarea da,eta bere etorkizuna bere
komunitatea osatzen dugun pertso-
na eta instituzio guztion eguneroko
lanaren araberakoa izango da.

Benetan horrela pentsatzen duzu
Urchueguia andrea? Zuk idatzi ditu-
zu lerro hauek? Ez dizugu sinesten.Ez
gu hirurok bakarrik, lasarteoriar
gehiengoak ere ez. Herri honetako
alkate daramatzazun urte guzti haue-
tan ez zara oraindik ez batzar edo
plenotan, ez eta barne komisioetan
ere egun on edo arratsalde on bat
bera ere diosala bezala erabiltzeko
gai izan. Zenbat aldiz ekitaldi baten
hasieran euskaraz irakurri duzu testu
bat. Euskararekiko zure eta zure zine-
gotzi taldearen eta kolaboratzaile
batzuen jarrera ezkorra da, hotza, tris-
tea. Euskara planak onartzen dira, ez
dira garatzen,traba besterik ez.
Lanean serio asteko garaia da. Argaz-
kia atera eta itxura jatorra zabaltzeare-
kin ez dugu ezer egiten; euskara ikasi
eta erabili egin behar da.

Euskal abesti baten letrak honela
dio( maratoian osatu zuten esaldia
talde desberdinek Teresategira igoe-
rak eginaz) Maita nazazu gutxio eta
goza nazazu gehiago.

Udaletik esfortzu handia egiten
ari gara gure udalerriaren esparru
guztietan euskararen erabilera eta
garapena posible egiteko, baina
bakoitzaren konpromisorik gabe arra-
kasta gutxituko litzateke. Hitz potolo-
ak zuk adierazteko, edo norbaitek
zure izenean idazteko.

Euskarak bitarteko ekonomiko
eta materialak behar ditu, egia,
baina ez hori bakarrik.Sinesgarritasu-
na,konplizitatea, gestoak...ere behar
ditu. Ze konpromezu hartzeko prest
zaude?

Guk erronka txiki bat botako
dizugu.

1. Kirolak,Gazteria,Kultura eta
Euskara sailek lan hizkuntza euskara
izango dute.(batzordeetako ardura-
dunak eta teknikariek euskaraz
badakite)

2. Udalak 18 urtetik beherako
antolatzen dituen ekintzak euskara
hutsezkoak izango dira.

3. Langileei ezartzen zaien lan
perfilak beteko dira.

4. 2001an onartutako ordenan-
tzak betetzea.

Proposamen hauek 2007ko
abenduan egin genituen.

Aste honetan idatzi dizuten arti-
kulu honek, lau urte barru sinesgarri-
tasuna izan dezan, 2012ko larunbat
batean goizeko zortziretan Okendo
plazako oholtza gainean euskara
euskaldun guztion ondarea dela
aldarrikatzeko prest egongo gara.

Txanpi Baztarrika, Ixiar
Iartza eta Joxe Goikoetxea

Egunero
Erakusketa
MONICA CAÑON URSOLA mar-
golariaren margo minimalis-
tak ikusgai. Jalgi
kafe-antzokian, egun osoan
zehar.

Ostirala, 31
KOLONEKO MINBIZIA: DIAGNOS-
TIKO GOIZTIARRARREN ESTUDIOA

LASARTE-ORIAN, Osasunaren
XVI. Jardunaldien barruan.
Manuel Lekuona kulture-
txean, 19:00etan.

Astelehena, 3
Ipuin-kontalaria
IPUIN ZORAGARRIAK entzungai 4
eta 5 urte bitarteko haurrei
zuzendua Pello Añorga ipuin-
kontalariaren eskutik. Manuel
Lekuona kulturetxeko haurren
liburutegian 18:00etan.
EUSKARAZ

Asteazkena, 5
Ipuin-kontalaria
KORUKO ZURUTUZA ipuin-kon-
talariaren saioa etxeko txikien-
tzat. Manuel Lekuona
kulturetxeko haurren liburute-
gian, 18:00etan. EUSKARAZ

Diaporama
MIKEL ZINKUNEGIK PALESTINARA

brigadista moduan eginiko
bidaia azalduko du Bidaieta-
ko diaporamen zikloaren
barruan. Jalgin, 21:00etan,
EUSKARAZ

Ostirala, 7
Antzerkia
“HALA MINTZATU ZAN ZAPPATRUS-
TA” obra Ander Lipus & Kara-
banaren eskutik. Saio hau
Topaguneko Kultur Errota egi-
tasmoaren barruan dago. Jalgi
kafe-antzokian, 22:30ean.
EUSKARAZ

Asteartea, 11
Ipuin-kontalaria
BEATRIZ EGIZABALEK ipuin
zoragarriak kontatuko ditu 6
eta 8 urte bitarteko haurren-
tzat. Manuel Lekuona Kultu-
retxeko haurren liburutegian,
18:00etan. EUSKARAZ

Argazki kamara digital bat
galdu zen kroseko egunean
Argazki kamara digital bat
galdu zen Lasarte-Oria Bai!
Kroseko egunean, urriaren
26an Okendo inguruan.
BENQ DC E720 markako
kamara bat da. Aurkitu due-
nak mesedez deitu dezala
605 760 578 zenbakira. Sari-
tuko da.

Udako Txokotako argazkiak
Udako txokotan ibili diren
haurrei CD batzuk banatu
zaizkie udako argazkiekin.
Norbaitek oraindik jaso gabe
badu CD, horretarako azken
eguna azaroaren 7a izango
dela jakinarazi nahi dute
antolatzaileek. Gogoratu CD
Ola kale 1ean dagoen Ama-
raun Ludotekatik pasa behar
dutela argazkiekin osatutako
CDa jasotzera. Ordutegia
honakoa da, arratsaldez,
17:00etatik 20:00etara.

Dantzaren Lagunak taldea
Erketzek entsegu irekiak aur-
keztu nahi ditu Dantzaren

Lagunak taldearen bidez. 15
urtetik gorakoetnzat daude
bideratuak eta erromeriko
dantzak landuko dituzte.
Beraz, plazan gogoarekin
begira ez geratzeko, orain da
zure aukera. Urriaren 28tik
aurrera, astearteko arratsalde-
ko 20:00etan bilduko dira
Sasoeta-Zumaburu ikastetxe-
ko Zumaburuko eraikinean.
Animatu!

Katxalin Elkarteko loteria
Bularreko eta Ginekologiako
Minbiziagatik Eragindako
Gipuzkoako Emakumeen
Elkarteak, Katxalinek, gabone-
tako loteria bidali du Lasarte-
Oriako Kontsumitzaileen
Informaziorako Udal Bulego-
ra. Zenbakia 07.731 da eta
txartel bakoitzaren prezioa 3
eurotakoa da, 0,50 zentimoko
dohaina Katxalin elkarterako
izango da. Loteria hau eroste-
ko interesa dutenek KIUBn
egin dezakete, Ganbo kalean.

Eguberrietako loteria
Lasartearra elkarteak, bazkide

eta lagunei jakinarazi nahi
die, gabonetako loteria dago-
eneko salgai dagoela. Eroste-
koa asmoa duenak elkartean
egin dezake astelehenetik
ostiralera 18:00aurerra aben-
duaren 7a arte, hau barne.

Eguberrietako loteria
Oztanbide auzo-elkarteak
eguberritako loteria salgai
jarri duela jakinarazi nahi du:
43.607 zenbakia. Hiru euro-
tako partizipazioak (loteria:
2,5 euro eta emaria 0,5 euro)
Txema tabernan (Andapa
kalean, Zumaburun) eta Covi-
ran supermerkatuan (Oztaran
emparantzan) erosi ahali
zango dituzue. Edozein
zalantza argitzeko,
627818225 (Joseba) edo
661068301 (Pili) telefonoeta-
ra deitu dezakezue.

agenda

Oharrak

Oharrak jartzeko:
Tel.: 943 366858
txintxarri@ttakun.com
Geltoki kalea 4, behea

Ttakuntronik zirkuitua abian
Martxan da ikasturte honetako Ttakuntronik zirkuitua.
Aurten hileroko azken larunbatean izan beharrean, hile-
ko lehenengo larunbatean izango da. Beraz bihar Grass-
mann (Afrogrooves) DJa izango da Jalgin; Imanol Costas
(electroDonosti) Siglo XX tabernan eta DJ Ka (Jaula de
grillos Kolektiboa) Obelix tabernan

BIHAR, JALGIN, OBELIXEN ETA SIGLO XXN

23:00ETATIK AURRERA

Ostiralero programa!
FMko 105,5 ean izango gaituzue ostiralero
9:45etik 11:45era.
Gurekin ondo pasatuko duzuelakoan,
ostiralera arte!

Esazu irratiko programazioa

Hauxe duzu zure
iritzia eta nahi
duzuna
adierazteko atal
aproposa. Bidali
edo zuzenean
ekarri TXINTXARRI
aldizkarira.
Horretarako
aukera
desberdinak
dituzu; telefonoz,
943-366858
zenbakira deituta,
posta elektronikoz
txintxarri@ttakun.com
helbidera bidaliaz.
Gure bulegora
ekarriaz
(Geltoki kalea 4).

Dagokionari

Liburutegiko ordutegia

Astelehenetik ostiralera, 10:00etatik
13:00etara eta 17:00etatik 21:00etara

Larunbatetan 09:30etik 13:00etara

Manuel Lekuona kulturetxea • Geltoki kalea 18 • Tel.: 943 376181

Eskutitzak

Larunbatean Dardo Txapelketa
Kooperatiboa ospatu zen Also
tabernan. Aurtengoa hirugarre-
na da dagoeneko, beraz, gusto-
ra dabiltzanaren seinale.
Bertan elkartu ziren 30 jokala-
riak elkarrekin arratsaldea
pasatzeko asmoarekin. 

Jalgune Elkarteak eta Also
Tabernak antolatzen dute
Dardos Easoren laguntzarekin
dardo txapelketa hau. Parte
hartzaileak Jalguneko gazteak
eta elkartekoak ez diren beste
lasarteoriatarrak izan dira,
guztira 30 jokalari. Bikoteka
jokatu zuten, bi taldeak
nahastuta, hau da, Jalgunekoa
ez den gazte bat Jalgunekoa
den beste batekin. Txapelke-
taren helburua Jalguneko gaz-
teek Lasarte-Oriako
gainontzeko gazteak ezagu-
tzea, harremanetan egotea
eta aukera aprobetxatuz
denok batera arratsalde polita
eta desberdin bat pasatzea.
Ondo pasa zutela argi dago,
beraz helburua bete zuten
dardozaleek.

Oztopo txikiak
gaindituz
Jalgune Elkarteko kideak ez
direnak era berezian jokatu
zuten txapelketa, dardoak ez
zituzten betiko moduan bota,
oztopo txiki batzuk jarri
zitzaizkien Jalgunekoak ez

zirenei. Urritasuna duten gaz-
teengana gehiago hurbiltzeko
asmoarekin dardoa jaurtitze
hutsak duen zailtasunari beste
batzuk gehitu zitzaizkien, adi-
bidez, begi bat estalita edo
hanka bakar baten gainean
jarri behar izan zuten. Txaple-
ketan Europako dardo txapel-
ketako irabazle izandako bat
ere izan zen, Joseba. Dardoak
era askotara bota zituen orio-
tarrak, begiak estalita, belau-
nekoz, diana zapi batekin
tapatuta zegoela eta uztail
bati bueltak ematen zizkion
bitartean ere.

Irabazleak
Hirugarren postua Carlos
Blanco eta Idoia Berakoe-
txeak eskuratu zuten, bigarre-
na Xabi Imaz eta Joserra
Gonzalezek eta irabazleak
Julen eta Edorta Hornillos
izan ziren.

Sari mordoa
Bukatutakoan parte hartzaile
guztiei sariak banatu zitzaiz-
kien, trofeo bana jaso eta
gainera kamisetak, bixera eta
bestelako oraoigarriak era-
man zituzten etxera jokala-
riek. Irabazleei meriturik
kendu gabe esan behar da
gainontzeko jokalariek ere
merezi zituztela.

Jalguneko arduradunek
eskerrak eman nahi dizkiete
parte hartu duten guztiei,
bai ta laguntzai le lanetan

aritu direnei eta nola ez Also
Tabernari.

Arratsalde pasa
dardotan
Larunbateko arratsaldea pasa-
tzeko modu bikaina aurkitu
dute Jalguneko Elkartekoek
lagunartean dardoetan ibiliz, ez
dakitenek gutxinaka ikasteko
aukera izango dute eta dagoe-
neko trebeak direnak piska bat
praktikatzeko larunbatean. •

Dardo Txapelketa Kooperatiboa ospatu
zen Also Tabernan larunbatean

Lagunartean pasa zuten arratsaldea gazteek.

❚ Jalguneko gazteek asko disfrutatu zuten larunbatean jokatu zuten dardo txapelketan,
guztira 30 jokalari elkartu ziren tabernan batez ere ondo pasatzeko asmoarekin


